 ՀԱՅՏԱՐԱՐՈՒԹՅՈՒՆ ԲՈՂՈՔԻ ՆԵՐԿԱՅԱՑՄԱՆ ՎԵՐԱԲԵՐՅԱԼ

«Գնումների աջակցման կենտրոն» ՊՈԱԿ-ում  06.12.2016թ. ստացվել է բողոք:

Բողոք բերող անձ`  «Վահրադյան Շին» ՍՊԸ
Պատվիրատու` ՀՀ Շիրակի մարզի Մարալիկի համայնքապետարան

Գնման ընթացակարգի ծածկագիրը և առարկան` «ՄՀ-ՊԸԱՇՁԲ-16/3» ծածկագրով պարզեցված ընթացակարգ,  ՀՀ Շիրակի մարզ, ք. Մարալիկ, Մադաթյան 1 հասցեում ՀՀ Շիրակի մարզի Մարալիկ համայնքի կենտրոնական հրապարակի օվալաձև կենտրոնի կառուցման աշխատանքների ձեռքբերում:
Բողոքի առարկան և պահանջը` 
1. Կիրառել ժամանակավոր միջոց` կասեցնել ՀՀ Շիրակի մարզի Մարալիկի համայնքապետարանի կողմից հայտարարված «ՄՀ-ՊԸԱՇՁԲ-16/3» ծածկագրով պարզեցված ընթացակարգի գնահատող հանձնաժողովի կողմից օրենքի խախտմամբ կայացված որոշմամբ Պատվիրատուի և «Անիի ՃՇՇ» ՍՊԸ-ի միջև պայմանագրի կնքման գործընթացը և այդ պայմանագրի հետ կապված որևէ գործողության իրականացումը,  այդ թվում նաև պայմանագրով նախատեսված աշխատանքների կատարման գործընթացը:

2. «ՄՀ-ՊԸԱՇՁԲ-16/3» ծածկագրով պարզեցված ընթացակարգի գնահատող հանձնաժողովի կողմից «Վահրադյան Շին» ՍՊԸ-ի կողմից ներկայացված հայտը պատշաճ չգնահատելու հետևանքով անվավեր ճանաչել 2016թ. նոյեմբերի 28-ի «ՄՀ-ՊԸԱՇՁԲ-16/3» ծածկագրով պարզեցված ընթացակարգի գնահատող հանձնաժողովի կողմից նիստի «Արձանագրություն N 3»-ի 1-ին կետի 5-րդ ենթակետը, 2-րդ կետի 1-ին ենթակետը և 2016թ. դեկտեմբերի 2-ի «Պայմանագիր կնքելու մասին» թիվ 4 որոշումը:

3. «Վահրադյան Շին» ՍՊԸ-ի կողմից ներկայացված փաստաթղթերը ճանաչել հրավերի պահանջներին համապատասխան:

Տեղեկացնում ենք, որ «Գնումների մասին» ՀՀ օրենքի 48-րդ հոդվածի 9-րդ մասի համաձայն` յուրաքանչյուր անձ, որի շահերը խախտվել են կամ կարող են խախտվել բողոքարկման հիմք ծառայած գործողությունների արդյունքում, իրավունք ունի մասնակցելու բողոքարկման ընթացակարգին` մինչև բողոքի վերաբերյալ որոշում ընդունելու ժամկետը գնումների բողոքարկման խորհուրդ ներկայացնելով համանման բողոք: Նույն հոդվածի համաձայն բողոքարկման ընթացակարգին չմասնակցած անձը զրկվում է գնումների բողոքարկման խորհուրդ համանման բողոք ներկայացնելու իրավունքից:
«Գնումների աջակցման կենտրոն» ՊՈԱԿ
